
ᐱᓇᓱᐊᕐᑕᐅᔪᕕᓂᑦ ᑐᓴᕐᑎᓯᐅᑎᖏᑦ 
ᑏᓯᒻᐸ 2024-ᒥᑦ, ᕖᐳᐊᕆ 2025-ᒧᑦ 

 
 
 
ᑮᓇᐅᔭᓕᕆᕕᒻᒪᕆ 
 
ᑮᓇᐅᔭᖁᑎᒻᒪᕆᓕᕆᓂᖅ ᐱᔭᒃᓴᖃᓲᖅ ᑲᑎᕐᓱᐃᖃᑦᑕᓂᕐᒥᒃ ᑮᓇᐅᔭᓕᒫᓂᒃ ᐊᑭᓕᐅᑕᐅᒋᐊᓕᓐᓂᒃ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᓄᐊᕋᒋᐊᓕᓐᓂᒃ, ᐊᑐᐃᓐᓇᕈᕐᑎᕆᖃᑦᑕᓱᓂ ᑕᒻᒪᓯᒪᔪᕐᓯᐅᑕᐅᒌᕐᓯᒪᑦᓱᑎᒃ 
ᐊᕐᕌᒍᑕᒫᕐᓯᐅᑎᖏᓐᓂᒃ ᐱᓇᓱᖃᑎᖃᕐᓱᓂ ᑎᒥᐅᔫᑦᓱᑎᒃ ᐃᓗᒃᑰᑐᓂᒃ ᑕᒻᒪᓯᒪᔪᕐᓯᐅᑎᑦᓴᔦᑦ ᑎᒥᐅᔪᖁᑎᖏᓐᓂᒃ, 
ᐊᒻᒪᓗ ᐃᓂᓪᓓᔨᐅᑦᓱᓂ ᒪᓂᔨᒍᑎᓕᐅᕐᑎᐅᓱᓂᓗ ᐊᕐᕌᒎ ᑐᖓᓕᐊᓅᓕᖓᓂᐊᕐᑐᓂᒃ ᑐᕌᒐᑦᓴᓕᐊᒥᓂᒃ ᑲᑎᒪᔨᓄᑦ. 
ᐊᕐᕌᒍᖁᑎᒥᑕ ᐃᓗᐊᓂ, ᑮᓇᐅᔭᖁᑎᒻᒪᕆᓕᕆᔨ ᐃᑉᐱᒍᓱᑦᑎᐅᒐᒥ ᑭᐅᒍᑎᖃᖃᑦᑕᕆᐊᖃᓲᖅ ᑎᒥᐅᔫᑉ 
ᑮᓇᐅᔭᖁᑎᖏᑦ ᐊᐅᓚᑕᖏᑦ ᖃᓄᐃᓕᕙᓪᓕᐊᓕᕐᒪᖔᑕ ᐊᒻᒪᓗ ᑮᓇᐅᔭᖁᑎᖏᑦ ᖃᓄᖅ ᐱᓇᓱᐊᕐᑕᖏᓐᓂᒃ 
ᓱᕐᕃᕙᓪᓕᐊᓕᕐᒪᖔᑕ ᐊᖏᖃᑎᒌᒍᑎᓕᐊᕕᓂᑎᒍᑦ ᐃᖏᕐᕋᐅᑎᖃᕐᓱᓂ ᑲᕙᒪᒃᑯᓂᒃ ᐱᓇᓱᖃᑎᖃᕐᓱᓂ. 
ᐊᑐᐃᓐᓇᕈᕐᑎᕆᓲᖅ ᐃᓂᓪᓚᖓᐅᑎᑦᓴᖏᓐᓂᒃ ᐃᒫᙰᕐᑕᐅᒍᑎᕕᓂᕐᒥᑕ ᑐᓴᕐᑎᓯᐅᑎᓕᐅᓲᖑᑦᓱᓂᓗ ᑲᑎᒪᔨᓄᑦ 
ᑕᒪᒃᑯᐊ ᐱᓇᓱᐊᓕᕐᑕᖏᑦ ᒪᓕᑦᓱᒋᑦ, ᑲᔪᓯᒃᑫᔨᓪᓚᕆᖁᑎᒥᑕᓗ ᑲᑎᒪᔨᖏᓐᓄᑦ, ᑲᒪᔨᒻᒪᕆᒻᒥᑕᓗ, 
ᐊᓪᓚᕕᓗᑳᖁᑎᒥᑕᓗ ᑲᒪᔨᖏᓐᓄᑦ. 
 
ᐊᑯᓃᕐᓂᐊᑐᓅᓕᖓᑦᓱᑎᒃ ᑮᓇᐅᔭᖁᑎᐅᒍᒫᕐᓂᑐᑦ ᐱᖁᑎᒻᒪᕆᖁᑎᒥᑕ ᐱᓇᓱᐊᕐᑕᖏᓐᓂ 

ᐱᖁᑎᒻᒪᕆᐅᓂᕋᕐᑕᐅᔪᑦ ᑮᓇᐅᔭᖃᕐᑎᑕᐅᓲᑦ ᐊᑭᓕᕐᐸᓕᐊᑕᐅᒐᕐᑕᐅᓂᐊᕐᓱᑎᒃ ᐊᑦᑕᑐᐊᕐᑖᕆᔭᐅᓯᒪᔪᓄᑦ, ᑲᕙᒣᓪᓗ 
ᑕᒪᒃᑯᓄᖓᐅᓕᖓᔪᑦᓴᓂᒃ ᑮᓇᐅᔭᓂᒃ ᕿᑲᕐᑎᐊᖃᓲᖑᕗᑦ ᐱᒍᓐᓇᓯᒍᑕᐅᓂᐊᕐᑐᓂᒃ ᑕᒪᒃᑯᐊ ᐱᓇᓱᐊᕈᒪᓕᕐᑕᖏᑦᑕ 
ᐱᔭᕇᑦᓯᐊᑕᐅᒍᑎᑦᓴᖏᓐᓄ. ᐊᕐᕌᒍᐃᑦ ᑕᓪᓕᒪᑦ ᑕᒫᑦ, ᐱᖁᑎᒻᒪᕆᑦᑖᕈᑎᑦᓴᓅᓕᖓᔪᑦ ᐅᓄᕐᓂᖏᑦᑕ ᐊᒥᐊᒃᑯᖏᑦ 
ᑲᕙᒪᒃᑯᑦ ᑕᒪᒃᑯᓄᖓ ᖁᒥᐅᑎᕕᓂᖏᓐᓂ ᑮᓇᐅᔭᖁᑎᑖᕆᐊᓪᓚᐅᑎᐅᓲᑦ ᐊᑭᓕᕋᑦᓴᖏᓐᓄᑦ ᐊᑐᕈᒫᕐᓂᐊᓗᑎᒃ 
ᑮᓇᐅᔭᒃᑯᕕᓕᕆᐅᓯᕐᓂ ᐊᐅᓚᑕᐅᓲᑦ. ᒐᓗᐊᕐᑎᓗᒍ, ᓯᕗᓂᕐᒥ ᓄᓇᓖᑦ ᐊᐅᓚᑦᓯᔨᖏᑦᑕ ᐱᓇᓱᐊᕐᑕᖏᓐᓂ ᑯᐯᒻᒥ 
(MAMH)  ᑐᑭᑖᓚᐅᔪᕗᖅ ᑳᓯᐅᑎᓪᓗᒋᑦ ᐊᑭᓕᐅᑎᖃᕈᒫᕐᓂᐊᓕᕐᓱᓂ ᑕᒪᒃᑯᓄᖓᓕᒫᖑᖃᑦᑕᓯᒪᔪᖅ ᐃᓱᕐᕉᑏᑦ 
ᐱᓇᓱᐊᕐᐸᑕᖏᓐᓄᑦ ᑮᓇᐅᔭᖃᕐᑎᓯᐅᑎᒋᓲᒥᓐᓄᑦ ᐊᕐᖁᑎᖃᖕᖏᖔᕐᓗᑎᒃ ᑮᓇᐅᔭᖃᕐᑎᓯᐅᑎᒥᓂᒃ 
ᖁᒥᐅᑎᓕᐅᖃᑦᑕᖏᖔᕐᓗᓂ ᐱᕕᐅᓲᓂᑦ. ᐊᒻᒪᓗᒋᐊᓪᓚᒃ, ᑮᓇᐅᔭᕐᓵᑎᑦᓯᐅᑎᐅᒍᒫᕐᓂᐊᓲᓕᒫᑦ ᐱᑐᑦᓯᒪᔪᑦ 
ᐃᓱᕐᕉᑏᑦ ᐱᓇᓱᐊᕐᑕᖏᑦᑕ ᐃᓗᐊᓃᑦᑐᑦ #5 ᒫᓐᓇᐅᔪᖅ ᐊᐅᓚᑕᐅᕙᑦᑐᖅ MPW-ᑯᓄᑦ, ᐅᑎᕐᑎᓯᕕᐅᓂᐊᕐᒥᔪᑦ 
ᐊᕐᖁᑎᖃᕐᓗᑎᒃ ᑳᓯᐅᓂᕋᕐᑕᐅᓱᑎᒃ ᐊᑭᓕᐅᑎᐅᑎᓪᓗᒋᑦ. 
 
ᐊᑭᓕᐅᑎᖏᑦ ᐱᓇᓲᑎᑦᓴᒪᕆᓐᓅᓕᖓᑦᓱᑎᒃ ᐱᓇᓱᐊᕐᑕᐅᔪᓄᑦ ᑐᑦᓯᕋᐅᑎᐅᓯᒪᔪᓄᑦ 
 
ᐃᓱᕐᕉᑏᑦ #5 (IP5), ᑐᑦᓯᕋᐅᑎᕕᓂᖅ #2    $ 19,451,140 ᑳᓯᐅᑦᓱᑎᒃ ᐊᑭᓕᐅᑏᑦ (ᔮᓄᐊᕆ 2025)  

ᑮᓇᐅᔭᖃᕐᑎᑕᐅᓚᖓᓂᕐᒧᑦ ᐊᖏᖃᑎᒌᒍᑏᑦ ᐊᒻᒪᓗ ᐱᓪᓗᑰᑕᐅᓚᖓᑦᓱᑎᒃ ᐱᓇᓱᐊᕐᑕᐅᒍᒪᓯᒪᔪᑦ 
 

ᑮᓇᐅᔭᒻᒪᕆᓕᕆᔨ ᓱᑯᐃᔦᔨᐅᓲᖅ ᑮᓇᐅᔭᓂᒃ ᐊᐅᓚᑕᐅᔪᓕᒫᓂᒃ ᐊᒻᒪᓗ ᓱᕐᕋᑎᑦᓯᒐᔭᕐᓂᖏᓐᓂᒃ 
ᐊᖏᖃᒌᒍᑎᓕᐊᖑᓯᒪᔪᓕᒫᓂ ᐊᖏᕐᑕᐅᑎᒋᐊᕐᑑᑎᐅᒐᓱᐊᕐᓯᒪᔪᓕᒫᓂ ᑲᕙᒪᒃᑯᓄᑦ ᐅᖃᖃᑎᖃᕆᐊᕐᑐᓯᒪᑦᓱᑎᒃ 
ᐃᒫᙰᕋᓱᐊᕐᑎᐅᓱᓂᓗ ᐊᓪᓚᕕᐅᔪᓕᒫᓄᑦ ᑲᒪᔨᒻᒪᕆᐅᓪᓗ ᐊᓪᓚᕕᖓᓄᑦ ᖃᓄᐃᓕᖓᒐᔭᕐᒪᖔᑕ 
ᑐᕌᒐᑦᓴᓕᐊᖑᒋᐊᓕᓕᒫᑦ ᑮᓇᐅᔭᕐᑑᑎᐅᒍᒫᕐᓂᐊᑐᓕᒫᓪᓗ. ᐱᐅᓯᕐᓲᑎᑐᐃᓐᓇᐅᒐᑎᒃ ᐊᓪᓚᖁᑎᓕᐊᖑᓯᒪᔪᑦ 
ᑮᓇᐅᔭᒻᒪᕆᓕᕆᕕᐅᑉ ᐊᐅᓚᑦᓯᒍᑎᕕᓂᖏᑦ ᓇᓪᓕᐅᑎᑦᑕᓂᖏᑦ ᐊᕐᕌᒍᖁᑎᖏᑦᑕ ᐃᓗᐊᒍᑦ ᐱᓇᓱᐊᕐᑕᐅᒋᐊᓖᑦ 
ᐃᓚᖃᕐᒥᔪᑦ ᒪᑯᓂᖓ: 

• ᐊᖏᖃᑎᒌᒍᑎᓕᐅᕆᐊᓪᓚᕋᓱᐊᕐᓃᑦ ᐊᖏᖃᑎᒌᒍᑕᐅᕐᖄᓚᐅᕐᑐᕕᓂᕐᒥᒃ 
ᑮᓇᐅᔭᑖᑎᑕᐅᒋᐊᓪᓚᕆᐊᖃᕐᓂᖏᓐᓄᑦ ᒥᑭᓪᓕᑎᕐᑕᐅᒋᐊᖃᕐᓂᖏᓐᓄᑦ ᐃᓅᒡᒍᑎᑦᓴᑖᕆᐊᓪᓚᐅᑎᑦᓭᑦ 
ᓂᐅᕕᐊᑦᓭᑦ ᐊᑭᑐᔫᓂᖏᓐᓄᑦ ᓄᓇᕕᒻᒥ: ᒪᓂᔭᐅᒌᕐᓯᒪᓕᑐᐊᕐᒪᑕ ᓄᑖᒍᓕᕐᒥᔪᓄᑦ ᐳᕐᑐᓂᕐᓭᑦ 
ᑲᑎᒪᔨᑖᕐᑕᒥᖏᑦᑕ ᑮᓇᐅᔭᕐᑖᕆᐊᓪᓚᕈᒪᐅᑎᖏᓐᓄᑦ ᐃᓄᒡᒍᑎᑦᓴᓅᓕᖓᓂᐊᕐᑐᓂᒃ 
ᐱᓇᓱᐊᕐᕕᒋᓂᐊᕐᑕᖏᑦᑕ ᐊᕐᕌᒍᖁᑎᖏᓐᓂ 2025-ᒥᑦ- 2031-ᒨᓕᖓᔪᑦᓴᓂ, ᑲᑎᕕᒃ ᓄᓇᓕᓕᒫᑦ 
ᑲᕙᒪᖓ ᐊᒻᒪᓗ ᒪᑭᕝᕕᒃ ᐊᐅᓪᓚᑎᑕᐅᔪᔭᖏᓐᓂ ᑐᑦᓯᕋᐅᑏᑦ ᑲᕙᒪᒃᑯᖏᓐᓄᑦ ᑯᐯᒃ (SRPNI) ᐊᒥᓱᒐᓓᑦ 
ᐃᒣᓕᖓᒐᔭᕐᒥᔪᑦ ᓚᒍᑎᖏᑦ ᒪᓕᑦᑎᓗᒋᑦ ᑐᑭᓯᕚᓪᓕᕈᑕᐅᓂᐊᕐᑐᑦ ᑐᑭᑖᕋᓱᐊᖕᖏᓂᖏᓐᓂᑦ ᑕᒪᑐᒥᖓ 
ᑮᓇᐅᔭᖃᕐᑎᑕᐅᒋᐊᓪᓛᕈᒪᐅᑎᒥᒃ ᐅᓪᓗᖁᑎᖓ ᑎᑭᖕᖏᓂᖓᓂ ᒫᑦᓯ 31, 2025. 
ᑭᐅᔭᐅᓯᒪᕋᑕᖕᖏᑐᒍᑦ ᑖᒃᑯᓂᖓ ᑐᓴᕐᑎᓯᐅᑎᓕᐅᓕᕋᑕᕐᑎᓗᑕ, ᑭᓯᐊᓂ 
ᐊᐅᓚᑦᔭᕆᐊᕈᑎᖃᓛᕐᑐᓴᐅᓕᕆᕗᒍᑦ ᐊᑲᐅᓈᕐᓂᐸᐅᒐᔭᕐᑐᒥᒃ ᐊᑑᑎᔭᐅᓗᓂ ᓯᕕᑦᑐᕆᐊᕐᑕᐅᑎᑦᓯᓗᑕ 
ᐊᕐᕌᒍᓕᒫᒧᑦ ᐊᖏᖃᑎᒌᖑᑎᓕᐊᖑᓚᐅᕐᑐᒥᒃ ᐱᕕᑦᓴᖃᑦᓯᐊᓂᕐᓴᐅᓂᐊᖁᓪᓗᒋᑦ ᐱᓇᓱᖃᑎᒋᓲᓄᑦ 
ᑐᑭᓯᓴᕐᑕᐅᓯᐊᖁᒧᑦ ᐃᓘᓐᓈᒍᑦ ᓄᑕᐅᓪᓕᑐᕐᓯᒪᓂᕐᓴᐅᓕᕐᑐᒥᒃ ᓴᕐᕿᑎᑦᓯᖏᐊᖕᖏᓂᕗᓐᓂ. 

• ᑮᓇᐅᔭᒻᒪᕆᓕᕆᔨ ᐃᓚᐅᖃᑦᑕᓚᐅᕐᑐᖅ ᐊᒥᓱᒐᓚᓐᓂ ᑐᑭᓯᓴᖃᑎᒌᑦᑐᓂ ᐅᖄᒍᑎᖃᖃᑦᑕᒥᑦᓱᓂᓗ 
ᐃᓄᑐᖃᐅᓐᓂᐅᑎᑖᕈᑎᑦᓭᑦ ᐸᕐᓇᑕᐅᒪᔪᑦ ᒥᑦᓵᓄᑦ ᐱᔪᓐᓇᕕᖃᕐᒪᖔᑦ NPS-ᑯᓄᓕᖓᔪᖅ ᒪᓕᓚᖓᓗᓂ 
ᒫᓐᓇ ᓄᑖᖑᓂᐊᓕᕐᒥᔪᓂ ᑮᓇᐅᔭᖃᕐᑎᑕᐅᒍᑎᐅᓂᐊᓕᕐᒥᔪᓂ 2024-2029-ᒨᓕᖓᔪᑦᓴᓂ, ᓂᐅᕕᕐᓃᑦ 
ᐱᐅᓯᕐᓲᑎᑦᓴᔭᖏᑦ, ᐱᓇᓱᑦᑏᑦ ᐊᑭᓕᕐᑕᐅᒍᓯᒋᓲᖏᓐᓂ ᐊᑦᔨᒌᓕᕐᑎᑕᐅᕙᓪᓕᐊᓂᖏᓐᓂ, 
ᑮᓇᐅᔭᖃᕐᑎᓯᐅᑎᐅᓲᑦ, ᑮᓇᐅᔭᖃᕐᑎᑕᐅᒋᐊᓪᓛᕈᑎᖏᑦ ᐃᓄᒃᔪᐊᒥ ᐃᓂᓪᓚᓯᒪᐅᑎᓕᐊᖑᓯᒪᔪᑦ 
ᐸᕐᓇᓯᒪᐅᑎᓕᐊᕕᓂᖏᓐᓂᑦ ᑲᔪᓯᒃᑫᔨᓪᓚᕆᓐᓂᒃ ᑲᑎᒪᖃᑎᖃᕐᓱᑎᒃ. 

• ᑮᓇᐅᔭᒻᒪᕆᓕᕆᔨ ᐃᓚᐅᕕᖃᓚᐅᕐᑐᖅ ᐅᓪᓗᓂᒃ ᐱᖓᓱᑐᕐᓱᑎᒃ ᑲᑎᒪᖃᑎᖃᕐᓱᑎᒃ ᑲᔪᓯᒃᑫᔨᓪᓚᕆᒻᒥᒃ 
ᐊᒻᒪᓗ DGO-ᒥᒃ ᑐᑭᓯᓴᖃᑎᒌᑦᓱᒋᑦ ᐃᓂᓪᓚᓯᒪᐅᑎᐅᒐᔭᕐᑐᓂᒃ ᐊᒻᒪᓗ ᓇᓗᓀᕐᓯᖃᑎᒌᒐᓱᐊᕐᓱᑎᒃ 
ᐱᒻᒪᕆᐅᓚᖓᓂᖓᓂᒃ ᐱᒐᓱᐊᒻᒪᕆᐅᑕᐅᒋᐊᖃᓚᖓᕙᓗᑦᑐᒥᓪᓗ ᐃᓱᒫᓗᑕᐅᕙᑦᑐᓂᒃ 
ᓵᖕᖓᔭᐅᒋᐊᖃᓕᕐᑐᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ 2025-ᒥ. 

 
ᐱᓇᓱᑦᑎᓴᕐᑖᕋᓱᐊᕐᓂᒥ ᐊᔪᐃᓐᓈᕆᔭᐅᖃᑦᑕᑐᑦ ᐃᖏᕐᕋᓯᓯᒪᓕᕐᑐᑦ ᐱᓇᓱᑦᑎᓴᖓᓂᒃ ᐃᓐᓄᑕᐅᒋᐊᓕᒻᒥᒃ 
ᐃᑲᔪᕐᑎᓴᖓᓂᒃ ᑮᓇᐅᔭᒻᒪᕆᓕᕆᔨᐅᑉ ᐃᓂᖓᓅᕐᑐᓴᒥᒃ. 
 
2025-ᒥ ᑮᓇᐅᔦᑦ ᑐᕌᒐᑦᓴᖏᑦ 

ᑲᑎᒪᐅᑎᓖᑦ ᑐᕌᒐᕐᓅᓕᖓᔪᓂᒃ ᐊᓪᓚᕖᑦ ᑲᒪᔨᖏᑦ ᐃᓚᒋᑦᓱᒋᑦ, DGO-ᒥᒃ ᐊᒻᒪᓗ ᑮᓇᐅᔭᖁᑎᒻᒪᕆᓕᕆᔨᒥᒃ 
ᐊᑑᑎᓚᐅᕐᒥᔪᖅ ᑏᓰᒻᐸᒥ ᑲᑎᒪᖃᑎᖃᓚᐅᕐᑎᓇᒋᑦ ᐅᓗᑐᕐᓂᐊᓱᓂ ᐱᖓᓱᓂᒃ ᑲᑎᒪᓂᕐᒥ ᐃᓚᖃᕐᓗᑎᒃ 
ᑲᔪᓯᒃᑫᔨᓪᓚᕇᑦ ᑲᑎᒪᔨᖏᓐᓂᒃ ᐱᓇᓱᐊᕈᓯᖓᑕ ᑭᖑᓪᓕᐹᖓᓂ ᔮᓄᐊᕆᐅᑉ. 
 
ᐊᑑᑎᓗᑭᖕᖏᑐᕐᓯᐅᑎᐅᑦᓱᑎᒃ ᑲᑎᒪᔩᑦ ᑲᑎᒪᓂᖓ ᕖᐳᐊᕆ 13, 2025-ᒥ ᐊᖏᕐᑕᐅᒍᑎᑖᕆᐊᓕᒃ ᐱᓪᓗᒍ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 2025-ᒨᓕᓱᑎᒃ ᑐᕌᒐᑦᓴᖏᓐᓂ. 

ᑮᓇᐅᔭᒻᒪᕆᓕᕆᔨ, SED- ᑲᒪᔨᖓ, ᐊᒻᒪᓗ ᐊᓪᓚᑯᕕᓕᕆᔩᑦ ᑲᒪᔨᖓ ᐊᑐᐃᓐᓇᕈᕐᑎᕆᓚᐅᕐᑐᑦ 
ᑲᔪᓯᐅᒐᕐᑎᑕᐅᒍᒫᕐᓂᐊᓗᑎᒃ ᐱᓇᓱᑦᑎᓯᓂᐅᑉ ᑐᕌᒐᑦᓴᖏᓐᓂᒃ 2025-2026-ᒨᓕᖓᔪᓂᒃ ᒪᓂᔭᐅᓛᕐᑐᖅ 
ᐊᖏᕐᑕᐅᒋᐊᖃᓛᕐᓱᓂ ᑖᒃᑯᓄᖓ ᐳᕐᑐᓂᕐᓭᑦ ᑲᑎᒪᓂᖓᓄᑦ. 
 

ᓄᓇᕕᒻᒥ ᐃᓄᒡᒍᑎᑦᓭᑦ ᓇᓕᑦᑐᐸᓪᓕᐊᓂᖓᑕ ᐃᑭᓪᓕᑎᕐᑕᐅᓂᖓᓄᑦ ᐱᓇᓱᐊᕐᑕᐅᔪᑦ  

ᑲᕙᒪᖓ ᑯᐯᒃᑯᑦ ᑭᓇᐅᔭᖃᕐᑎᓯᓲᖅ ᓄᓇᕕᒻᒥᐅᑦ ᐃᓄᒡᒍᑎᑦᓭᑦ ᓇᓕᑦᑐᐸᓪᓕᐊᓂᖏᑦᑕ ᐃᑲᔪᕐᓯᐅᑎᒋᑦᓱᒍ (COL) 
ᓇᓕᑭᓪᓕᑎᕆᐅᑎᖃᕐᓱᓂ ᓂᐅᕕᕆᐊᖃᓲᖏᓐᓅᓕᔪᑦ, ᐊᒻᒪᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓ, ᐊᕐᖁᑎᖃᕐᓱᑎᒃ 
ᑮᓇᐅᔭᖁᑎᒻᒪᕆᓕᕆᕕᒻᒥᒃ, ᐊᐅᓚᑦᓯᓱᓂ ᑕᒪᑐᒥᖓ ᐱᓇᓱᐊᕐᑕᐅᔪᒥᒃ ᐱᖓᓲᔪᕐᑐᐃᓕᕿᖓᑎᓪᓗᒍ: ᐃᓄᑐᙯᑦ 
ᐃᑲᔪᕐᓯᔭᐅᒍᑎᖏᑦ, ᐃᑭᒍᑏᑦ ᑎᒻᒥᔫᒃᑯᑦ ᓇᓕᑭᓪᓕᑎᕐᑕᐅᓂᖏᑦ, ᓂᕐᑐᐃᓐᓇᓕᕆᓂᖓᒍᑦ ᓄᓇᓕᑦ 
ᐃᑲᔪᕐᓯᔭᐅᒍᑎᖏᑦ (ᓄᓇᓖᑦ ᑲᑎᒪᔨᒃᑯᖏᑎᒍᑦ), ᐱᖁᑎᒻᒪᕆᑦᑖᕈᑏᑦ ᓇᓕᑭᓪᓕᑎᑕᐅᒍᑎᖏᑦ ᐃᓪᓘᑉ 
ᐱᐅᒡᒍᑎᖏᓐᓂᒃ ᐊᒻᒪᓗ ᒪᙯᓯᐅᑎ ᐱᐅᒡᒍᑎᖏᓐᓂ, ᓂᖀᑦ ᐊᓯᖏᓪᓗ ᑭᖕᖒᒪᓇᕐᑐᑦ, ᐊᒻᒪᓗ ᑲᓴᓖᑦ. 
 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ, ᒪᑭᕝᕕᑯᓪᓗ ᑲᔪᓯᒃᑫᔨᓪᓚᕆᖏᑦᑕ ᑲᑎᒪᔨᖏᑦ ᑲᑐᑦᔮᕆᑦᓱᒍ ᑐᑭᑖᕈᑎᖃᓲᑦ 
ᑕᒪᒃᑯᐊ ᐱᓇᓱᐊᕐᑕᐅᓂᐊᕐᑐᑦ ᖃᓄᐃᑦᑑᔪᑦᓴᐅᒪᖔᑕ, ᐊᐅᓚᑕᐅᓂᐊᕐᑎᓗᒋᑦ ᑮᓇᐅᔭᖁᑎᒋᓂᐊᕐᑕᖏᑦ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᓄᑦ, ᐱᓇᓱᖃᑎᖃᕐᓱᑎᒃ ᑲᒪᔨᒻᒪᕆᖓᑕ ᐊᓪᓚᕕᖓᓂᒃ ᐱᓇᓱᐊᕐᑕᐅᔪᑦ 
ᖃᓄᐃᓕᖓᑎᑕᐅᔪᑦᓴᐅᓂᐊᕐᒪᖔᑕ. 
 
ᐃᓘᓐᓈᒍᑦ ᐃᑉᐱᒋᔭᐅᑦᓯᐊᕋᓱᐊᕐᓂᖓᑕ ᑕᕝᕙᓂ ᐃᖏᕐᕋᕕᒋᔭᒥᓂ ᒪᕐᕈᐃᓕᕿᖓᓚᐅᕐᑐᖅ: ᐊᖏᕐᑕᐅᓗᑎᒃ 
ᐊᑭᓕᕐᑕᐅᓗᑎᓗ ᐅᓄᕐᓂᐹᖑᖓᓱᐊᕐᑐᓂᒃ ᑕᓐᓇ ᐊᕐᕌᒍᖁᑎᖓ ᐃᓱᓕᓚᐅᕐᑎᓇᒍᑦ, ᐸᕐᓇᑕᐅᒻᒥᓗᑎᓗ ᐃᓄᑐᙯᑦ 
ᐊᑭᓕᕐᑕᐅᒍᑎᑦᓴᖏᑦ ᔮᓄᐊᕆ 15-ᒥ, ᑕᒪᓐᓇ ᐱᓪᓗᒍ, ᐅᓄᕐᓂᖏᑦ ᐃᓄᑐᙯᑦ ᑕᒪᒃᑯᓂᖓ ᐱᒍᓐᓇᓕᕐᑐᑦ 
ᑎᑭᐅᑎᓚᐅᕐᑐᑦ 1,139-ᒧᑦ ᐊᑭᖃᕐᓱᑎᒃ $1,366,800-ᓂᒃ, ᐅᓄᕐᓯᐅᒥᓂᓕᕕᓃᑦ 62-ᒋᐊᓪᓚᓂᒃ ᐃᓄᑐᖃᕐᓂᖅ 
ᐱᒍᓐᓇᓯᓯᒪᓕᕐᑐᓂᒃ ᐊᕐᕌᒍᓕᒫᒥ (ᐅᓄᕐᓯᐅᒥᓯᒪᓂᖃᓕᕐᓱᑎᒃ 5.7%-ᒧᑦ). 
 
 

ᑮᓇᐅᔭᓕᕆᓂᖅ 

ᑮᓇᐅᔭᓕᕆᕕᐅᑉ ᐊᓪᓚᕕᖓ ᐃᓂᓪᓓᓯᒪᓲᖅ ᐱᓇᓱᐊᕐᓱᒍᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑮᓇᐅᔭᖁᑎᖏᓐᓂᒃ 
ᐊᐅᓚᑦᓯᐅᑎᒋᑦᓱᒍ, ᑮᓇᐅᔭᖃᕐᑎᓯᔨᐅᑦᓱᓂ ᑐᓴᕐᑕᐅᑎᑦᓯᔨᐅᑦᓱᓂᓗ ᑕᒪᒃᓂᖓ ᑮᓇᐅᔭᓂᒃ ᐊᑐᕐᑕᐅᔪᓂᒃ, 
ᕿᒥᕐᕈᔨᐅᑦᓱᓂ, ᐃᒫᖐᕐᑎᐅᓱᓂᓗ ᑕᒪᒃᑯᑎᒎᓇ. ᐃᑉᐱᒋᔭᖃᓲᒍᒻᒥᓱᓂ ᐊᐅᓚᑦᓱᒍᓗ ᑲᒪᔨᖏᑦᑕ ᐱᓇᓱᐊᕐᑕᖏᓐᓂᒃ 
ᐊᐅᓚᑕᐅᒋᐊᓕᓐᓂᓗ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑮᓇᐅᔭᖁᑎᖏᓐᓂᒃ ᐃᑉᐱᒋᑦᓯᐊᕋᓱᐊᕐᓱᒋᑦ ᓇᓛᒎᑦᓯᐊᑐᒃᑯᑦ 
ᐊᐅᓚᑕᐅᒋᐊᖃᕐᓂᖏᓐᓂᒃ ᑕᒪᒃᑯᐊ ᑮᓇᐅᔦᑦ.  

ᑕᑯᓗᒍ ᐃᓚᒋᐊᕈᑎᒥ ᐊᓪᓚᓯᒪᔪᑦ ᐊᓪᓚᕕᖏᑦᑕ ᐱᓇᓱᐊᕐᑕᖏᑦ. 
 
 
ᑮᓇᐅᔦᑦ ᐊᐅᓚᑕᐅᒍᓯᖏᑦ 
 

ᖃᐅᔨᓴᓕᕐᒥᔪᑦ ᒫᓐᓇ ᐅᓪᓗᒥᒧᐊᖓᓂᕐᓴᐅᓕᕐᒥᔪᒥᒃ ᐊᓪᓚᑯᕕᓕᕆᒍᓯᐅᑉ ᖃᕆᑕᐅᔭᖁᑎᖏᓐᓂᒃ. ᑕᒪᓐᓇ 
ᐸᕐᓇᑕᐅᔪᖅ ᐱᔭᕇᑐᐊᕐᐸᑦ, ᑲᔪᓯᑎᑕᐅᒋᐊᓯᓛᕐᓱᑎᒃ ᐃᒻᒥᓂᕿᓗᑎᒃ ᖃᕆᑕᐅᔭᑎᒍᑦ ᐊᑭᓕᐅᑏᐅᓲᖑᒋᐊᓖᑦ 
ᐱᒋᐊᕐᑎᑕᐅᓛᕐᓱᓂ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑕᒻᒪᓯᒪᔪᕐᓯᐅᑕᐅᓂᕕᓂᖏᑦ ᓯᑯᑦᓴᔭᖁᑎᖏᑦᑕ ᐊᕐᕌᒍᖁᑎᖓᓂ ᐊᑑᑎᔪᕕᓃᑦ 
2024 ᐱᒋᐊᕐᓯᒪᓕᕐᒥᔪᖅ ᑲᔪᓯᓚᖓᑦᓱᓂᓗ ᒫᑦᓯᐅᑉ ᕿᑎᖓ ᑎᑭᕋᑕᕐᓗᒍ. ᐱᓇᑦᑎᓕᒫᑦ ᐱᓇᓱᐊᖃᑕᐅᔪᑦ 
ᑕᒪᒃᑯᓇᓂ ᐊᑐᐃᓐᓇᐅᑎᑦᓯᒋᐊᖃᕐᓱᑎᒃ ᓯᑯᑦᓴᔭᖁᑎᓕᒫᒥᓂᒃ ᐊᒻᒪᓗ ᐊᓪᓚᖁᑎᓂᒃ ᑭᖕᖒᒪᒋᔭᐅᒐᔭᖕᖑᐊᑐᓂᒃ, 
ᐃᑲᔪᕐᓯᒪᐅᑎᖃᕐᓂᐊᒥᑦᓱᑎᓪᓗ ᑕᒻᒪᓯᒪᔪᕐᓯᐅᑎᓂᒃ ᕿᓄᒍᑎᓕᒫᖏᓐᓂᒃ ᖃᐅᔨᒪᒋᐊᓕᓕᒫᖏᓐᓂᓗ 
ᒪᓂᔨᐅᑎᖃᖃᑦᑕᕆᐊᖃᕐᓂᒥᓄᑦ. 
 
ᑮᓇᐅᑦᔭᓵᓕᕆᓂᖅ 
 
ᕿᒥᕐᕈᓚᐅᕐᒥᔪᒍᑦ ᐃᓗᐃᒃᑲᐅᓕᕿᖓᑦᓯᐊᕋᓱᐊᕈᓇᐅᑦᓱᑎᒃ 2025-ᒧᐊᓕᖓᔪᑦᓴᓂᒃ ᐋᕐᖀᒋᐊᖃᑦᑕᓱᑕ ᓄᑖᓕᒫᓂᒃ 
ᐅᓄᕐᓂᐅᒋᐊᖃᓚᖓᓕᕐᒥᔪᓂᒃ ᑮᓇᐅᑦᔭᓵᓕᕆᓂᕐᒥ ᐊᑭᓕᐅᑎᑦᓭᑦ ᖃᐅᔨᔭᐅᒐᓱᐊᓕᕐᒪᑕ. 2024-ᓂᑌᑦ 
ᑭᖕᖒᒪᓇᕐᓂᐊᑐᑦ ᓯᑯᑦᓴᔦᑦ ᑖᒃᓰᔭᐅᑎᑦᓴᖏᓐᓅᓕᖓᔪᑦᓭᑦ ᑐᓂᐅᕐᖃᐅᑕᐅᓛᕐᑐᑦ ᐱᓇᓱᑦᑎᓕᒫᓄᑦ ᕖᐳᐊᕆ 
ᐃᓱᓕᕙᓪᓕᐊᓕᕐᐸᑦ. ᒫᓐᓇᐅᓂᖓᓂᓕ, ᕿᖃᕈᑎᑦᓴᓂᒃ ᑲᑎᕐᓱᐃᓯᒪᕕᒃ ᐊᒻᒪᓗ ᐊᕐᕌᒍᑕᒫᑦ ᐊᕐᕕᑕᐅᑎᒋᒋᐊᖃᓲᖏᑦ 
ᕿᑲᓕᑐᐊᕈᑎᒃ ᐊᒻᒪᓗ ᐊᑭᓕᕐᑕᐅᒋᐊᓪᓛᕈᑎᑦᓴᔭᖏᑦ ᐅᐱᒍᓲᓯᐊᕕᓂᖏᓪᓗ ᐊᑭᓕᐅᑕᐅᒌᓚᐅᔫᑦ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑕ ᐱᓇᓱᑦᑎᖁᑎᖏᓐᓄᑦ ᑏᓯᒻᐸ 2024-ᒥ. 
 
ᐱᓇᓱᑦᑏᑦ 
 

ᐃᑲᔪᕐᑎᖓ ᑲᒪᔨᒻᒪᕆᖓᑕ ᑮᓇᐅᔭᓕᕆᕕᐅᑉ ᐱᓇᓱᐊᕆᐊᓯᓚᐅᔫᖅ ᑲᑎᕕᒃ ᓄᓇᓕᓕᒪᑦ ᑲᕙᒪᖓᓂᒃ 
ᔮᓄᐊᕆᐅᑎᓪᓗᒍ. ᐳᕐᑐᓂᕐᐹᖅ ᐊᓪᓚᑯᕕᓕᕆᔨᒻᒪᕆ ᐅᑎᓕᓚᐅᕐᒥᔪᖅ ᐱᐊᕋᕐᑖᓯᒪᓂᕐᒥᓄᑦ ᕿᑲᓚᐅᕐᓱᓂ, ᐊᒻᒪᓗ 
ᑮᓇᐅᔭᓕᕆᔨᒃᑯᑦ ᓱᓕ ᕿᓂᕐᑐᑦ ᐃᓐᓄᑕᐅᓯᒪᕋᑕᖕᖏᑐᒨᕐᑐᓴᒥᒃ ᑮᓇᐅᑦᔭᓵᓕᕆᔩᑦ ᑲᒪᔨᑦᓴᖓᓂᒃ. 
 
ᑕᑯᓗᒍ ᐃᓚᒋᐊᕈᑎᒃ ᐸ ᐊᑎᖏᓐᓂᒃ ᐃᓗᓕᓕᒃ ᐊᓪᓚᕕᐅᑉ ᑖᑦᓱᒪ ᐱᓇᓱᑦᑎᖏᑦᑕ. 

ᐃᓚᒋᐊᕈᑎᒃ ᐊ - ᓄᐃᑕᑎᑕᐅᓂᖏᑦ ᑮᓇᐅᔭᓕᕆᕕᒻᒥ ᐱᓇᓱᐊᕐᑕᐅᓱᑦ  
 

• ᓂᐅᕕᕐᕕᐅᓲᑦ ᐊᑭᓕᕐᑕᐅᒍᒪᐅᑎᓕᐊᕆᓯᒪᔭᖏᓐᓂᒃ ᐱᓇᓱᐊᕐᓗᑕ ᐊᒻᒪᓗ ᐃᓄᒡᒍᑎᑦᓭᑦ 
ᓇᓕᑦᑐᐸᓪᓕᐊᓂᖏᑦᑕ ᐱᐅᓯᕆᒋᐊᓕᖏᑦ ᒪᓕᑦᓯᐊᖑᓐᓇᕋᓱᐊᕐᓗᒋᑦ ᐊᒻᒪᓗ ᐃᑉᐱᒋᓗᒋᑦ 
ᓇᓚᖑᑦᓯᓯᒪᑦᓯᐊᖏᓐᓇᕆᐊᓕᖁᑎᖏᑦ ᐊᓪᓚᑯᕕᓕᕆᓂᐅᑉ ᐱᐅᓯᕐᓲᑎᑦᓴᔭᖏᑦᑕ ᒪᓕᒐᖏᑦᑕᓗ 
ᒪᓕᑦᑕᐅᓲᒍᒻᒪᑕ ᐃᒪᐃᓪᓗᐊᑐᓂᒃ ᐊᑭᓕᕐᑕᐅᓂᐊᕐᓂᖏᓐᓂᒃ. 

• ᐃᖏᕐᕋᑎᑦᓯᔨᐅᑦᓱᑕ HSP, ᐯᕆᑦᓯᕖᑦ, ᑲᑎᒪᔨᒃᑯᑦ ᐊᒻᒪᓗ ᓄᓇᒥᒃ ᑎᒍᓂᐊᕐᑎᑯᑦ ᐃᑲᔪᕐᓯᐅᑎᖏᓐᓂᒃ 
ᐊᑭᓕᐅᑎᖏᓐᓂᓗ 

• ᐃᑉᐱᒍᓱᑦᑎ ᐊᑭᓕᕋᑦᓴᓕᐊᖑᓯᒪᔪᓂᒃ ᐊᑭᓕᐅᑕᐅᒍᑎᐅᒋᐊᓕᓕᒫᓄᑦ ᐃᓚᖃᕐᒥᑎᓪᓗᒍ ᑰᑦᔪᐊᑉ ᒥᕝᕕᖓᑕ  
ᐃᓪᓗᖁᑎᖓᑕᓗ ᐊᑭᓕᕋᑦᓴᓕᐊᕆᓯᒪᔭᖏᓐᓂᒃ 

• ᐊᐅᓚᑦᓯᓱᓂ ᐊᑦᑕᑐᐊᕐᑖᕆᔭᐅᓯᒪᔪᓂᒃ ᑐᓂᕐᕈᑎᑦᓴᓕᐊᖑᓯᒪᔪᐃᓪᓗ ᐊᒡᒍᑐᕐᑕᐅᓂᖏᓐᓂᒃ 
ᐊᑭᓕᕐᑕᐅᒋᐊᓪᓛᕈᑎᓕᐅᕐᑎᐅᓱᓂᓗ ᑭᒡᒐᑐᕐᓱᓂ ᓄᓇᓕᓕᒫᑦ ᐊᒻᒪᓗ ᓄᓇᓕᐅᑉ ᐱᕙᓪᓕᐊᑎᑕᐅᓂᖏᑦᑕ 
ᐊᓪᓚᕕᖓᓄᑦ 

• ᐊᑐᓐᐃᓇᕈᕐᑎᕆᔨ ᓯᑯᑦᓴᔭᖁᑎᓕᐅᕐᑎᐅᓱᓂᓗ ᑖᒃᓰᔭᐅᑎᕕᓂᓕᒫᓂᒃ ᑲᕙᒪᑐᖃᒃᑯᓄᑦ ᑯᐯᒃᑯᓄᓗ 
ᑖᒃᓰᔭᕈᑎᑦᓴᔦᑦ ᑐᓴᕐᑎᓯᐅᑎᖏᓐᓂᒃ 

• ᐊᑐᐃᓐᓇᕈᕐᑎᕆᔨ ᑐᓂᐅᕐᙯᔨᐅᑦᓱᓂᓗ ᐱᓇᓱᐊᕈᓯᑕᒫᑦ, ᐊᓪᓚᕕᐅᔪᓕᒫᑦ ᑲᒪᔨᒻᒪᕆᖏᓐᓄᑦ 
ᐊᐅᓚᑦᓯᔨᖏᓐᓄᓗ, ᑐᐹᒐᑦᓴᖏᓐᓂᒃ ᐊᓯᑦᔨᐸᓪᓕᐊᓂᖏᑦᑕᓗ ᑐᓴᕐᑎᓯᐅᑎᖏᓐᓂᒃ (BVR) 

• ᕿᒥᕐᕈᔨ ᓯᑯᑦᓴᔭᖁᑎᖏᓐᓂᒃ ᐱᓇᓱᑦᑏᑦ ᐃᑲᐅᕐᓂᓕᐅᕐᕕᖏᑦᑕ ᐊᒻᒪᓗ ᐃᑉᐱᔭᖃᕐᓱᓂ 
ᐃᑲᐅᕐᓂᒋᒋᐊᓕᒻᒥᓂᒃ ᑲᓲᑎᓯᒪᑦᓯᐊᖏᓐᓇᕋᓗᐊᕐᒪᖔᑕ, ᐊᐅᓚᑦᓯᔪᖅ, ᑕᒻᒪᓯᒪᔪᕐᓯᐅᑎᐅᑦᓱᓂᓗ 
ᐊᑭᓕᐅᑎᑦᓴᓕᐊᖑᓯᒪᔪᓂᒃ ᑐᓂᐅᕐᖃᑕᐅᖕᖏᓂᖏᓐᓂᒃ CERIDIAN-ᑯᓄᑦ, ᐊᑐᐃᓐᓇᕈᕐᑎᕆᔨ 
ᐊᐅᓪᓚᑎᑦᓯᔨᐅᑦᓱᓂᓗ ᐊᑭᓕᐅᑎᑦᓴᔦᑦ ᑭᑎᑦᒧᔪᑎᖏᓐᓂᒃ ᑲᑎᕐᓱᐃᒪᕕᑦᓴᒨᕆᐊᓕᓐᓂᒃ, ᕿᒥᕐᕈᔨ 
ᐊᖏᕐᑎᐅᓱᓂᓗ ᐊᑭᓕᐅᑕᐅᓚᖓᔪᓂᒃ ᐱᓇᓱᖃᑎᒥᑕ ᐱᖓᔪᐃᖏᓐᓄᑦ ᐃᓚᐅᒻᒥᑎᓪᓗᒍ ᑯᐯᒃᑯᓄᑦ 
ᑲᕙᒪᑐᖃᒃᑯᓄᓗ ᑖᒃᓯᕆᒋᐊᓕᖏᑦ, ᐃᓄᑐᖃᐅᓐᓂᐅᑎᑦᓴᑖᕈᑎᑦᓴᓄᓗ RRSP ᐊᒻᒪᓗ CNESST-ᓂᒃ, 
ᐊᐅᓚᑦᓯᔨ ᐊᕐᕌᒍᑕᒫᑦ ᓄᕐᖃᖓᑫᓐᓇᕈᑎᑦᓴᔭᓂᒃ ᐊᕐᕕᑕᐅᑏᑦ ᐊᑐᕐᑕᐅᓂᕆᓲᖏᓐᓂᒃ ᐊᑭᓕᐅᑕᐅᒋᐊᖃᓲᓂᓗ 
ᑕᒪᒃᑯᓄᖓ. 

• ᑭᐅᒋᐊᖃᓲᖅ ᑮᓇᐅᔭᕐᑎᒍᑦ ᑐᑦᓯᕋᐅᑕᐅᔪᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᓪᓚᕕᖏᓐᓄᑦ 
ᓯᓚᑖᓃᑦᑐᓂᓗ ᑐᖕᖓᕕᓕᓐᓂᒃ 

• ᐊᑐᐃᓐᓇᕈᕐᑎᕆᔩ ᑕᒻᒪᓯᒪᔪᕐᓯᐅᑕᐅᓂᕐᒧᑦ  ᓴᕐᕿᑎᑕᐅᔪᓂ ᐃᓂᓪᓚᑕᐅᔪᕕᓂᕐᓂᒃ ᐃᑲᔪᕐᓯᒪᐅᑎᖃᕐᓱᓂᓗ 
ᑕᒻᒪᓯᒪᔪᕐᓯᐅᑏᑦ ᐱᓇᓱᐊᕐᑕᖏᓐᓂᒃ ᕿᒥᕐᕈᓂᖃᓕᑐᐊᕐᒪᑕ ᓯᑯᑦᓴᔭᖁᑎᓕᐊᖑᓯᒪᔪᓂᒃ ᐊᕐᕌᒍᑕᒫᑦ 
ᑕᒻᒪᓯᒪᔪᕐᓯᐅᑕᐅᓂᖅ ᓇᓪᓕᐅᑎᓯᒪᓕᕐᒪᑦ ᐊᓪᓚᕕᓕᒫᓅᓕᖓᔪᖅ ᐱᓇᓱᐊᕐᑕᓕᒫᖏᓐᓄᓗ 

• possible ᕿᒥᕐᕈᔨ ᐱᐅᓯᕐᓲᑎᑦᓴᔭᐅᒋᐊᓕᓐᓂᒃ ᖃᓄᖅ ᓯᑯᑦᓴᔭᕐᑐᓗᐊᖕᖏᓂᕐᐸᐅᒐᔭᕐᒪᖔᑕ 
ᐱᑦᔪᑎᒋᓗᒋᑦ ᖃᕆᑕᐅᔭᒃᑰᑎᑕᐅᒍᓯᖏᓐᓂᒃ 

ᐃᓚᒋᐊᕈᑎᒃ ᐹ 
 
ᐱᓇᓱᑦᑏᑦ 
 
ᑮᓇᐅᔭᓕᕆᕕᒻᒪᕆ 
 ᓴᕿᓐ ᕙᕿᒻ  cnoujeim@krg.ca   ᑮᓇᐅᔭᒻᒪᕆᓕᕆᔨ  2270 
 ᐃᓄᑦᑕᖃᖕᖏᑐᖅ      ᑮᓇᐅᔭᒻᒪᕆᓕᕆᔨᐅᑉ ᐃᑲᔪᕐᑎᖓ 2207 
 ᔮᓂᔅ ᐅᕝᕙᐅᑦ ᑕᒍᓐᓈᖅ  joovout@krg.ca  ᑮᓇᐅᔦᑦ ᐊᑐᕐᑕᐅᓂᖏᓐᓂᒃ ᓇᐅᑦᓯᑐᕐᑎ 

 2234 
 ᕗᕌᓐᓯᔅ ᑕᓂ ᑯᓗᒻᑉ  fcoulombe@krg.ca  ᑮᓇᐅᔦᑦ ᐊᑐᕐᑕᐅᓂᖏᓐᓂᒃ ᓇᐅᑦᓯᑐᕐᑎ 2296 
 ᐅᔦᑦᒪᔾ ᑯᐊᑕᓪ  ragordon@krg.ca ᐃᓄᒡᒍᑏᑦ ᐊᑭᖏᓐᓂᒃ ᐊᑕᐅᑦᓯᑰᕐᑎᓯᔨ 2407 

 
 ᑮᓇᐅᔦᑦ ᐊᐅᓚᑕᐅᓂᖏᑦ   
 ᓯᑏᕙᓐ ᐱᓕᐊᕐ   sblair@krg.ca       ᑮᓇᐅᔭᓕᕆᓂᕐᒥ ᑲᒪᔨ   2341 
 ᐊᕈᓐ ᐸᓪ   apaul@krg.ca          ᑲᒪᔨᐅᑉ ᐃᑲᔪᕐᑎᖓ   
 ᐹᓖᓐ ᓴᓐᑕ   psaunders@krg.ca    ᐊᓪᓚᑯᕕᓕᕆᔩᑦ ᑲᒪᔨᖓ   2243 
 ᐋᓕᒃ ᑯᓘᓇᔅ  aclunas@krg.ca   ᐊᑭᓕᑦᓵᓕᕆᓂᕐᒥᒃ ᑲᒪᔨ   2249 
 ᖄᓇ ᑯᐊᑕᓐ     hgordon@krg.ca      ᐊᑭᓕᕐᑐᑕᐅᓂᖏᓐᓂᒃ ᑲᒪᔨ  2389 
 ᐃᓄᑦᑕᖃᖕᖏᑐᖅ  --------------------   ᑮᓇᐅᔭᓵᓕᕆᔩᑦ ᑲᒪᔨᖓ 
 ᐄᒪᓕ ᑲᓂᐅ  egagne@krg.ca   ᐊᓪᓚᑯᕕᓕᕆᔨ   2326 
 ᑳᑐᕆᓐ ᕗᐊᓪᔅ  cwalsh@kgr.ca    ᐊᓪᓚᑯᕕᓕᕆᔨ   2257 
  ᕕᒃᑕ ᒥᐊᓱ  vmesher@krg.ca  ᐊᓪᓚᑯᕕᓕᕆᔨ   2323 
 ᐋᓂ ᑯᐊᑕᓐ  agordon@krg.ca   ᐊᓪᓚᑯᕕᓕᕆᔨ   2283 
 ᔩᓇ ᑯᐊᑕᓐ   ᐱᐊᕋᕐᑕᓂᕋᒥ ᕿᑲᕐᑐᖅ       ᐊᓪᓚᑯᕕᓕᕆᔨ  
 ᓲᓯ ᐲᑕ   speters@krg.ca    ᐊᓪᓚᑯᕕᓕᕆᔨᓂᒃ ᐃᑲᔪᑎ 2221 
 ᒥᐊᔨ ᒍᐊᑦ  msnowball@krg.ca   ᐊᓪᓚᑯᕕᓕᕆᔨᓂᒃ ᐃᑲᔪᑎ 2222 
 ᓕᓯ ᓴᑭᐊᒐᖅ  ᐱᐊᕋᕐᑕᓂᕋᒥ ᕿᑲᕐᑐᖅ       ᐊᓪᓚᑯᕕᓕᕆᔨᓂᒃ ᐃᑲᔪᑎ 
 ᓕᕖᓇ ᐊᕐᓇᑐᖅ  leangnatu@krg.ca  ᐃᓇᖐᒪᔨ (AC)   2285 
 ᔨᐊᓯ ᔪᐊᓇᓯ     jjohannes@krg.ca       ᐊᓪᓚᑯᕕᓕᕆᔨᓂᒃ ᐃᑲᔪᑎ 2269 
 ᐅᑦᑐᕿ ᑕᕐᕿᐊᐱᒃ ᐱᐊᕋᕐᑕᓂᕋᒥ ᕿᑲᕐᑐᖅ       ᐊᓪᓚᑯᕕᓕᕆᔨᓂᒃ ᐃᑲᔪᑎ 
 ᒥᐊᔨ ᐋᓇᓈᒃ     mannanack@krg.ca  ᐃᓇᖐᒪᔨ (AC)   2285 
 ᑳᕆᓐ ᐸᐅᐊᔅ  kpower@krg.ca  ᐃᓇᖐᒪᔨ (AC) 
 ᓯᐊᓕ ᔭᕋᕐ  syarar@krg.ca           ᐊᓪᓚᑯᕕᓕᕆᔨᓂᒃ ᐃᑲᔪᑎ 2374 
 ᐄᒪᓕ ᑲᓪᓚᒃ  ekudluk@krg.ca  ᐊᓪᓚᑯᕕᓕᕆᔨᓂᒃ ᐃᑲᔪᑎ 2237 
 ᓘᓯ ᐃᕐᕈᒥᐊᖅ  luekomiak@krg.ca      ᐊᓪᓚᑯᕕᓕᕆᔨᓂᒃ ᐃᑲᔪᑎ 2231 
 ᐱᐊᑦᓯ ᐊᕐᓇᑐᖅ     bangnatuk@krg.ca      ᐊᓪᓚᑯᕕᓕᕆᔨᓂᒃ ᐃᑲᔪᑎ 2209 
 ᑐᓵᔨᐊᐱᒃ ᐃᒻᐳᓪ timbeault@krg.ca ᐊᐅᓚᑦᓯᕕᒻᒥ ᐱᓪᓗᑯᒋᐊᓕᓕᕆᔨ      2221 

